
CYNGOR SIR Y FFLINT 
14 CHWEFROR 2017

Cofnodion cyfarfod Cyngor Sir y Fflint a gynhaliwyd yn Siambr y Cyngor, Neuadd y Sir, 
Yr Wyddgrug, dydd Mawrth, 14 Chwefror 2017.

YN BRESENNOL: Y Cynghorydd Peter Curtis (Cadeirydd)
Cynghorwyr: Bernie Attridge, Glyn Banks, Haydn Bateman, Marion Bateman, Chris 
Bithell, Helen Brown, Derek Butler, Clive Carver, David Cox, Paul Cunningham, Ron 
Davies, Adele Davies-Cooke, Alan Diskin, Glenys Diskin, Rosetta Dolphin, Ian Dunbar, 
Andy Dunbobbin, Carol Ellis, Veronica Gay, Robin Guest, Ron Hampson, George 
Hardcastle, David Healey, Cindy Hinds, Ray Hughes, Dennis Hutchinson, Hilary 
Isherwood, Joe Johnson, Rita Johnson, Christine Jones, Kevin Jones, Colin Legg, Phil 
Lightfoot, Brian Lloyd, Richard Lloyd, Mike Lowe, Dave Mackie, Nancy Matthews, 
Hilary McGuill, Ann Minshull, Billy Mullin, Sara Parker, Mike Peers, Vicky Perfect, 
Neville Phillips, Mike Reece, Gareth Roberts, David Roney, Tony Sharps, Aaron 
Shotton, Paul Shotton, Ian Smith, Nigel Steele-Mortimer, Carolyn Thomas, Sharon 
Williams, David Wisinger, Arnold Woolley a Matt Wright

YMDDIHEURIADAU:
Cynghorwyr: Alex Aldridge, Chris Dolphin, Brian Dunn, David Evans, Alison Halford, 
Richard Jones, Tim Newhouse, Ian Roberts, Owen Thomas a David Williams   

HEFYD YN BRESENNOL:
Y Prif Weithredwr, Prif Swyddog (Llywodraethu), Prif Swyddog (Newid Sefydliadol 2), 
Prif Swyddog (Newid Sefydliadol 1), Prif Swyddog (Cymuned a Menter), Prif 
Swyddog (Gwasanaethau Cymdeithasol), Prif Swyddog (Cynllunio a‘r Amgylchedd), 
Rheolwr Cyllid Corfforaethol, Rheolwr Cyllid (Cyfrifeg Technegol), Rheolwr Cyllid a 
Chyfrifeg Dros Dro, Rheolwr Cyllid, Rheolwr Asedau Tai, Swyddogion Pwyllgor a'r 
Tad Roberto ar gyfer gweddïau.

76. COFNODION Y CYNGOR

Roedd cofnodion y cyfarfod a gynhaliwyd ar 6 Rhagfyr 2016 wedi eu cylchredeg 
gyda’r rhaglen. 

Cywirdeb

Cyfeiriodd y Cynghorydd Carolyn Thomas at ei sylwadau ar dudalen 7, eitem 
69, a dywedodd ei bod hefyd wedi anfon copi o’r ddeiseb i’r Aelod Seneddol lleol, Aelod 
Cynulliad lleol ac Ysgrifennydd y Cabinet dros yr Economi a’r Seilwaith i Lywodraeth 
Cymru yn gofyn am gyllid yn dilyn cwymp GHA coaches.  Dywedodd ei bod yn 
ymwybodol fod peth cyllid wedi ei ddarparu gan Lywodraeth Cymru ond nad oedd hyn 
yn ddigonol i ymdrin â'r costau ariannol oedd yn wynebu’r Cyngor i sicrhau parhad 
gwasanaeth bws.  Pwysleisiodd y Cynghorydd Thomas fod angen i ardaloedd gwledig 
barhau i dderbyn gwasanaeth bws yn y dyfodol.  

Holodd y Cynghorydd Neville Phillips pam nad oedd y Tad Roberto wedi ei 
gofnodi’n bresennol yn y cyfarfod.  Eglurodd y Cadeirydd fod Aelodau wedi cytuno'n 



flaenorol y byddai gweddïau yn digwydd cyn dechrau'r cyfarfod, ond, roedd yn 
cydnabod y pwynt a wnaed gan y Cynghorydd Phillips ac nid oedd ganddo 
wrthwynebiad i’r cofnodion gael eu diwygio er mwyn cofnodi fod y Tad Roberto yn 
bresennol.

PENDERFYNWYD:

Cymeradwyo’r cofnodion fel cofnod cywir yn amodol ar y newidiadau uchod.

77. DATGAN CYSYLLTIAD

Datganodd y Cynghorydd David Healey gysylltiad personol yn yr eitem ganlynol 
gan ei fod yn llywodraethwr Ysgol Uwchradd Castell Alun.  Datganodd y Cynghorydd 
Kevin Jones gysylltiad personol hefyd gan ei fod yn Gadeirydd Llywodraethwyr Ysgol 
Glan Aber.  Datganodd y Cynghorwyr Ray Hughes a Ron Hampson gysylltiad personol 
hefyd yn yr eitem ganlynol.

Eitem 6: Rhaglen Gyfalaf Cronfa’r Cyngor 2017/18 - 2019/20

Datganodd y Cynghorydd Andy Dunbobbin gysylltiad personol yn yr eitem ganlynol.  
Datganodd y Cynghorydd Hilary McGuill gysylltiad personol hefyd yn yr eitem ganlynol 
fel Aelod o Fwrdd NEW Homes.

Eitem 7: Cyllideb Refeniw a Rhaglen Gyfalaf Cyfrif Refeniw Tai 2017/18 

78. CYHOEDDIADAU’R CADEIRYDD

Roedd copi o Gyhoeddiadau'r Cadeirydd wedi eu rhoi i'r holl Aelodau cyn y 
cyfarfod.  Dywedodd y Cadeirydd ei fod wedi mwynhau ac yn gwerthfawrogi’r 
ymweliadau gan ysgolion ac yn gobeithio y byddai'r rhain yn parhau ac yn ehangu i 
gynnwys ymweliadau gan ysgolion uwchradd.

Diolchodd y Cynghorydd Richard Lloyd i'r Cadeirydd am ei gyfraniad i orymdaith 
y Maer yn Saltney.

79. CYLLIDEB REFENIW CRONFA’R CYNGOR 2017/18

Cyflwynodd y Prif Weithredwr yr adroddiad i ddarparu argymhellion y Cabinet 
ar gyfer Cyllideb Refeniw Cronfa’r Cyngor 2017/18. Rhoddodd wybodaeth gefndir a 
chyfeiriodd at y camau yn y broses o osod y gyllideb oedd wedi bod yn fuddiol o ran 
blaen gynllunio.  Dywedodd fod Cam Un cynigion y gyllideb ar gyfer y portffolios 
gwasanaeth wedi eu cymeradwyo gan y Cyngor ar 15 Tachwedd 2016, a bod cynigion 
Cam Dau ar gyfer stiwardiaeth ariannol corfforaethol wedi eu cymeradwyo gan y 
Cyngor ar 6 Rhagfyr 2016. Hefyd roeddent wedi cael cymeradwyaeth ymlaen llaw gan 
y Pwyllgor Trosolwg a Chraffu Adnoddau Corfforaethol ar 30 Tachwedd 2016.  

Rhoddodd y Prif Weithredwr a’r Rheolwr Cyllid Corfforaethol gyflwyniad ar y cyd 
oedd yn trafod y meysydd canlynol:



 strategaeth y gyllideb
 Cam Un y Gyllideb – cynlluniau busnes portffolio
 Cam Dau y Gyllideb – Stiwardiaeth Ariannol Corfforaethol
 y bwlch sy’n parhau yn y gyllideb ar ôl camau un a dau 
 opsiynau cyfyngedig i gau'r bwlch yn y gyllideb
 Cyllid Gofal Cartref
 Treth y Cyngor
 buddsoddiad mewn ysgolion
 treth y cyngor a’r defnydd o gronfeydd wrth gefn a balansau 
 risgiau a materion yn ymwneud â’r gyllideb
 safbwyntiau proffesiynol
 y dyfodol   

Diolchodd y Cynghorydd Aaron Shotton i’r Prif Weithredwr, y Rheolwr Cyllid 
Corfforaethol a’i dîm, a’r Prif Swyddogion a’u timau, am y gwaith pwysig a wnaed yn 
ystod y cyfnod hwn o lymder na welwyd mo’i debyg o’r blaen a’r her i wasanaethau 
cyhoeddus wrth baratoi’r gyllideb ar gyfer y flwyddyn ariannol nesaf.  Hefyd diolchodd 
i’r Aelodau am eu hymagwedd unedig er mwyn amddiffyn gwasanaethau allweddol a’r 
craffu cadarn a phriodol oedd wedi digwydd. Gwnaeth sylw ar yr achos cenedlaethol 
oedd wedi ei wneud gan Sir y Fflint ar lefel genedlaethol, nid yn unig ar gyfer Sir y Fflint 
ond ar ran y 'teulu' llywodraeth leol ynglŷn â'r pwysau o gylch gofal cymdeithasol a'r 
cyllid ychwanegol oedd wedi ei dderbyn yn y Setliad terfynol o ganlyniad. Gwnaeth 
sylw ar yr argyfwng iechyd cenedlaethol sy’n datblygu yn Lloegr o ganlyniad i 
danariannu'r system gofal cymdeithasol a dywedodd fod Sir y Fflint, er gwaetha’r 
pwysau a wynebwyd eleni, wedi gweld amddiffyn cyllidebau gofal cymdeithasol a 
chynnydd o £3.2m yn y gyllideb.  

Gan gyfeirio at yr argymhellion o'r Cabinet i gau'r bwlch a chydbwyso'r gyllideb, 
dywedodd y Cynghorydd Shotton ei fod yn ddiolchgar am y cynnydd o 1.34% yng 
nghyllidebau ysgolion a dywedodd ei bod yn briodol fod cronfeydd wrth gefn yn cael 
eu defnyddio i gwrdd â gweddill y bwlch yn y gyllideb a bod Treth y Cyngor yn cael ei 
osod ar 3%.  Dywedodd ei fod yn credu mai pwrpas y cronfeydd wrth gefn oedd i 
amddiffyn gwasanaethau cyhoeddus yn ystod amseroedd anodd yn ariannol. Gwnaeth 
sylw ar yr angen am newid mewn strategaeth ar lefel Llywodraeth Cymru a'r Deyrnas 
Unedig ar ariannu gwasanaethau llywodraeth leol yn y dyfodol.

Ategodd y Cynghorydd Mike Peers y safbwyntiau a fynegwyd gan y Cynghorydd 
Shotton a gwnaeth sylw ar ba mor anodd yw i'r Cyngor geisio cynnal gwasanaethau o 
dan bwysau cyllidebol a fyddai'n cyflwyno heriau mwy yn y dyfodol. Cefnogodd y 
cynnydd o 3% yn Nhreth y Cyngor a’r defnydd o gronfeydd wrth gefn a chroesawodd 
amddiffyn cyllidebau addysg a gwasanaethau cymdeithasol. 

Croesawodd y Cynghorydd Chris Bithell y cynnydd o 1.34% (£1.2m) yng 
nghyllidebau ysgolion yn y cyfnod presennol o lymder a gwnaeth sylw ar ba mor anodd 
yw i ysgolion ymdrin â'r gostyngiad mewn cyllidebau ac yn benodol ysgolion uwchradd 
oedd o dan bwysau sylweddol gyda rhai mewn sefyllfa o ddiffyg.  

Wrth ymateb i gais gan y Cynghorydd Clive Carver ar Gyllid ar gyfer Gofal 
Cartref eglurodd y Prif Weithredwr fod y cap presennol wedi ei osod ar £60 yr wythnos 
(cost  taladwy i’r cleient) ac y byddai’n cael ei gynyddu i £70 yr wythnos o Ebrill 2017. 



Aeth ymlaen i egluro y byddai’r gwahaniaeth os yw’n cael ei gasglu gan yr holl 
gleientiaid presennol ar 1 Ebrill 2017 yn arwain at incwm ychwanegol o £0.238m.  
Byddai’r cap yn cynyddu £10 bob blwyddyn hyd nes y byddai’n cyrraedd £100 a 
byddai’n darparu incwm ychwanegol i’r Cyngor bob blwyddyn.

Mewn ymateb i gwestiwn gan y Cynghorydd Robin Guest ar y cynnydd 
arfaethedig yn Nhreth y Cyngor a’r defnydd o gronfeydd wrth gefn i bontio’r ‘bwlch’ 
cyfeiriodd y Rheolwr Cyllid Corfforaethol at y cyngor a roddwyd yng nghyfarfod 
Trosolwg a Chraffu Adnoddau Corfforaethol a gynhaliwyd ar 20 Ionawr 2017. 
Cadarnhaodd fod £0.699m eisoes wedi ei gymeradwyo a bod y Crofneydd Wrth Gefn 
wedi cwrdd â hynny a byddai angen cwrdd â £0.317m ychwanegol o’r Cronfeydd Wrth 
Gefn a fyddai’n mynd â hyn yn uwch na’r £2m roedd wedi ei nodi fel canllaw ar gyfer 
risg uchel. Gwnaeth y Prif Weithredwr sylwadau pellach ar y defnydd o gronfeydd wrth 
gefn a chyfeiriodd at y canlyniadau i'r gyllideb yn sgil y Dreth Brentisiaeth a chynnydd 
sylweddol yr Awdurdod Tân mewn blwyddyn.

Gwnaeth y Cynghorydd Gareth Roberts sylwadau ar y pwysau ariannol y dylid 
ymdrin â nhw yn y dyfodol.  Cyfeiriodd at yr Asesiad o Wariant Safonol a mynegodd y 
farn y dylid cynyddu Treth y Cyngor i 5% i godi’r incwm sydd ei angen i amddiffyn 
gwasanaethau, a dywedodd fod cronfeydd wrth gefn y Cyngor ar hyn o bryd mor isel 
ag sy’n bosibl.

Cefnogodd y Cynghorydd David Healey y cynnydd o 3% yn Nhreth y Cyngor.  
Aeth ati i longyfarch y Prif Weithredwr a'r Swyddogion am eu llwyddiannau clodwiw yn 
amddiffyn meysydd gwasanaeth yn dilyn gosod y mesurau llym yn ystod y cyfnod 
anodd.  Croesawodd y cynnydd o 1.34% yng nghyllidebau ysgolion a’r ffaith fod 
cyllidebau gofal cymdeithasol wedi eu hamddiffyn. Hefyd manteisiodd ar y cyfle i 
ganmol y Prif Weithredwr a Swyddogion am ragweld y dylid ystyried y modelau 
cyflawni eraill a datblygu strategaeth ar gyfer trosglwyddiadau ased cymunedol i 
gynnal gwasanaethau ac osgoi cau cyfleusterau.  Hefyd aeth ati i longyfarch y 
Cynghorau Tref a Chymuned a Grwpiau Cymunedol oedd wedi “ymateb i'r her" er 
mwyn cynnal gwasanaethau o'r fath ar gyfer cymunedau lleol 

Diolchodd y Cynghorydd Christine Jones am y buddsoddiad ac am amddiffyn 
gwasanaethau gofal cymdeithasol a fyddai’n galluogi’r Cyngor i drafod cynnydd teg 
mewn ffioedd gofal gyda darparwyr.

Ar ôl eu rhoi i bleidlais cymeradwywyd argymhellion y Cabinet.

PENDERFYNWYD:

Fod y Cyngor yn cadw'r cynnydd a gynlluniwyd yn Nhreth y Cyngor yn 3% yn unol â'r 
Strategaeth Ariannol Tymor Canolig gyda’r bwlch sy’n weddill yn y ffigwr a 
adroddwyd i'w gyrraedd yn gyfan gwbl gan gronfeydd wrth gefn a balansau i sicrhau 
cydbwysedd yn y gyllideb.

80. RHAGLEN GYFALAF CRONFA'R CYNGOR 2017/18 - 2019/20       

Cyflwynodd y Rheolwr Cyllid – Cyfrifeg Technegol, adroddiad i gyflwyno 
Rhaglen Gyfalaf Cronfa’r Cyngor ar gyfer cyfnod 2017/18 – 2019/20 ar gyfer ei 



gymeradwyo.  Dywedodd fod y Cabinet, mewn cyfarfod a gynhaliwyd cyn y Cyngor Sir 
heddiw, wedi ystyried ac argymell y cynigion sy’n cael eu cynnwys o fewn yr adroddiad 
Cabinet a atodwyd gyda’r adroddiad ac roedd y cynigion hefyd wedi eu hystyried gan 
y Pwyllgor Trosolwg a Chraffu Adnoddau Corfforaethol ar 20 Ionawr 2017.   

Eglurodd y Rheolwr Cyllid - Cyfrifeg Technegol fod y Cabinet wedi mabwysiadu 
Strategaeth Gyfalaf a Cynllun Rheoli Asedau yn Chwefror 2016 a bod yr adroddiad yn 
adeiladu ar y strategaeth honno ac yn gosod  Rhaglen Gyfalaf Cronfa’r Cyngor ar gyfer 
2017/18 a 2019/20. Dywedodd fod tair rhan i’r strategaeth a rhoddodd gyflwyniad ar y 
cyd gyda'r Prif Swyddog (Newid Sefydliadol 2) oedd yn ymdrin â’r meysydd canlynol:

 3 rhan Rhaglen Gyfalaf Cronfa’r Cyngor 
o statudol/rheoleiddio
o asedau wedi eu cadw
o buddsoddiad

 y cyllid yr amcangyfrifir sydd ar gael
 dyraniadau arfaethedig
 buddsoddiad arfaethedig
 crynodeb rhaglen gyfalaf (wedi ei ariannu’n gyffredinol) 
 ymdrin ag unrhyw ddiffyg o ran ariannu
 cynlluniau sy’n cael eu hariannu’n benodol
 crynodeb rhaglen gyfalaf

Diolchodd y Cynghorydd Aaron Shotton i’r Prif Swyddog (Newid Sefydliadol 2) 
a’r Rheolwr Cyllid - Cyfrifeg Technegol am eu cyflwyniad.  Soniodd am yr angen i 
barhau yn optimistig am y dyfodol ac i gynnal uchelgeisiau fel bod Sir y Fflint yn parhau 
i fod yn ardal lle roedd pobl yn dymuno byw a gweithio ynddi. Gwnaeth sylw ar y 
rhaglen gyfalaf uchelgeisiol ar gyfer buddsoddiad mewn isadeiledd ac ysgolion yn 
ystod y pedair blynedd nesaf a chyfeiriodd at y cynigion o fewn y Rhaglen ar gyfer 
gwelliannau i ganolfannau hamdden a llyfrgelloedd, yr ymrwymiad i amddiffyn 
cynlluniau gofal dydd anableddau dysgu yn y Sir yn y dyfodol ac adnewyddu canolfan 
bresennol Glanrafon yn Queensferry.  

Hefyd gwnaeth y Cynghorydd Shotton sylw ar y buddsoddiad cyfalaf a 
gynigiwyd ar gyfer ysgolion a dywedodd fod hyn yn ddatganiad o fwriad i ymdrin â rhai 
o'r meysydd allweddol sy'n effeithio ysgolion ac yn ychwanegol i'r Rhaglen Fuddsoddi 
Ysgolion yr 21ain Ganrif.  Hefyd gwnaeth sylw ar y pwysau a’r galw am ofal 
cymdeithasol a dywedodd fod yr angen am welyau ychwanegol o fewn cartrefi gofal 
preswyl yn cael ei gydnabod.  Ychwanegodd fod ymrwymiad ac uchelgais nid yn unig 
i amddiffyn darpariaeth bresennol y Cyngor o ran cartrefi gofal ond i gynyddu’r capasiti 
o bosib gydag adeiladau newydd yn y Sir. 

Croesawodd y Cynghorydd Ron Hampson y buddsoddiad mewn gwasanaethau 
dydd anableddau dysgu a’r bwriad i adnewyddu Glanrafon ac ehangu ac ailwampio yn 
Arosfa.  Cefnogodd Christine Jones hefyd gynigion y cynllun buddsoddi yn ymwneud 
â Glanrafon yn Queensferry ac Arosfa yn Yr Wyddgrug, oedd yn darparu cyfleusterau 
gwerthfawr sydd eu hangen yn fawr ar gyfer oedolion diamddiffyn a phlant gydag 
anableddau dysgu a chorfforol.



Croesawodd y Cynghorydd Carolyn Thomas y buddsoddiad mewn ysgolion a’r 
ffaith fod rhaglen o welliannau wedi ei chyflwyno ar gyfer toiledau mewn ysgolion 
cynradd ac uwchradd. Hefyd mynegodd ei gwerthfawrogiad i’r buddsoddiad i wella 
ardaloedd chwarae a phwysleisiodd y pwysigrwydd, gan nodi iechyd da fel esiampl, o 
ddarparu’r cyfle i blant gael mynediad lleol i gyfleusterau i’w galluogi i chwarae y tu 
allan.  Croesawodd y Cynghorydd Thomas y buddsoddiad yn Ysgol Uwchradd Castell 
Alun i ddod ag adeilad yr ysgol i safon a fyddai'n diddymu'r angen am ddosbarthiadau 
symudol ar y safle.  Hefyd gwnaeth sylw ar fater yr apeliadau yn Ysgol Uwchradd 
Castell Alun a chyfeiriodd at y pryderon a godwyd yn ymwneud â lleoedd a gofynnodd 
a ellir rhoi eglurder pellach ar fater y lleoedd.   

Hefyd croesawodd y Cynghorydd David Healey y buddsoddiad o £4.6m yn 
Ysgol Uwchradd Castell Alun gan gynnwys symud y dosbarthiadau symudol ac 
adnewyddu toiledau’r ysgol.

Cefnogodd y Cynghorydd Kevin Jones y buddsoddiadau arfaethedig yn 
ymwneud ag Ysgol Gynradd Glan Aber.  Hefyd rhoddodd ddiweddariad ar y 
buddsoddiad a’r cynnydd yn ymwneud â Chanolfannau Ailgylchu Gwastraff y Cartref 
a chadarnhaodd fod safleoedd Yr Wyddgrug a Bwcle ar y trywydd iawn ar gyfer eu 
cwblhau a’u hailagor cyn y Pasg.  Ychwanegodd fod y safle newydd arfaethedig i 
gymryd lle’r safleoedd presennol yn y Fflint a Chei Connah yn ddibynnol ar gwblhau 
manylion perchnogaeth a phrosesau cynllunio.  Roedd cadarnhad wedi ei dderbyn fod 
cyllid pellach i gefnogi cwblhau’r tri safle i ansawdd uchel wedi ei dderbyn a fyddai’n 
galluogi gwella ffigyrau ailgylchu Sir y Fflint ymhellach yn y dyfodol. 

Croesawodd y Cynghorydd Chris Bithell hefyd y buddsoddiad arfaethedig ar 
gyfer estyniad ac ailwampio’r ysgol a dywedodd y byddai hyn yn ymwneud â nifer o 
gynlluniau sydd ar y gweill ers amser a nododd adnewyddu toiledau’r ysgol, diddymu 
dosbarthiadau symudol, ac ailosod meysydd chwaraeon synthetig, fel enghreifftiau.  
Hefyd gwnaeth sylwadau ar y cynlluniau i foderneiddio ysgolion yn y Sir a fyddai’n 
digwydd o dan Raglen Ysgolion yr 21ain Ganrif a chyfeiriodd at gynlluniau buddsoddi 
arfaethedig yn Ysgol Uwchradd Cei Connah ac Ysgol Penyffordd, Abbots Lane.

Ar ran preswylwyr Bwcle diolchodd y Cynghorydd Mike Peers i’r Cynghorydd 
Kevin Jones a’r Prif Weithredwr (Strydwedd a Chludiant) am eu hachos lobïo a'u cais 
llwyddiannus am arian gan Lywodraeth Cymru ar gyfer safleoedd Canolfannau 
Ailgylchu Gwastraff y Cartref. Hefyd gwnaeth sylw ar yr wybodaeth a gynhwysir yn yr 
atodiad i’r adroddiad y byddai angen i’r Cyngor ddefnyddio ei asedau tir ei hun yn y 
dyfodol i ddenu cronfeydd cyfalaf a cheisiodd gael eglurder ar y meini prawf, 
strategaeth a threfniadau craffu yn ymwneud â'r defnydd o asedau tir.  Gofynnodd 
hefyd a ellir darparu gwybodaeth ar yr asedau y mae’r Cyngor yn bwriadu cael gwared 
arnynt rhwng nawr a 2018/19 er mwyn creu’r derbyniadau cyfalaf y cyfeirir ato yn yr 
adroddiad.  

Ymatebodd y Prif Weithredwr, Newid Sefydliadol, i’r pwyntiau a godwyd yn 
ymwneud â'r asedau y mae'r Cyngor yn berchen arnynt a dywedodd fod amryw fathau 
o asedau ac nad oedd un maen prawf penodol ar gyfer cael gwared ar asedau.  
Eglurodd fod asedau’r Cyngor yn cael eu defnyddio ar sawl lefel a rhoddodd 
enghreifftiau. Gan gyfeirio at fater y derbyniadau cyfalaf a’r rhagamcaniad o £2.2m y 
cyfeirir ato yn yr adroddiad dywedodd y Prif Weithredwr y byddai, o ganlyniad i 



sensitifrwydd masnachol, yn darparu eglurder pellach i’r Cynghorydd Peers yn dilyn y 
cyfarfod.

Wrth ymateb i ymholiad gan y Cynghorydd Rosetta Dolphin yn ymwneud ag 
arian ar gyfer mannau chwarae ysgol eglurodd y Cynghorydd Aaron Shotton fod y 
dyraniad cyfalaf o £0.887m y cyfeirir ato yn Nhabl 2 yr adroddiad yn gyllid newydd 
ychwanegol i’r gyllideb refeniw bresennol.  Wrth ymateb i'r cwestiynau pellach a 
godwyd gan y Cynghorydd Dolphin cadarnhaodd y Prif Weithredwr y byddai’r arian 
refeniw cyfatebol yn parhau mewn lle.

Cyfeiriodd y Cynghorydd Derek Butler at bartneriaeth y Cyngor yn Strategaeth 
Twf Economaidd Gogledd Cymru a dywedodd y byddai hyn yn cael effaith sylweddol 
ar yr uchelgais a’r weledigaeth ar gyfer Sir y  Fflint gyfan ar gyfer y dyfodol.  Gwnaeth 
sylw ar yr angen i gyd-fuddsoddi yn y Strategaeth gyda llywodraethau Cymru a’r 
Deyrnas Unedig a’r angen i adnabod cyfleoedd i wireddu asedau.  Dywedodd y Prif 
Weithredwr fod buddsoddiad pwysig gan y Deyrnas Unedig a Chymru yn y fantol a bod 
disgwyl y byddai'r chwe awdurdod lleol yn cyd-fuddsoddi a chyd-fenthyg.  Dywedodd 
y byddai hyn yn bwysau cadarnhaol ar gyfer mynd ymlaen gyda benthyca cyfalaf.

Croesawodd y Cynghorydd Hilary Isherwood y buddsoddiad yng Nghastell Alun 
ond mynegodd ei siom yn ymwneud â'r diffyg cefnogaeth ar gyfer Ysgol Llanfynydd a 
Mynydd y Fflint.  Soniodd am “ddiffyg gweledigaeth” y Cyngor a’r pwysigrwydd a'r 
angen i gynnal darpariaeth ysgol yng nghefn gwlad. 

Cyfeiriodd y Cynghorydd Neville Phillips at ddiffyg cyfleusterau parcio ceir 
mewn ysgolion a dywedodd fod angen ymdrin â hyn yn Rhaglen Ysgolion yr 21ain 
ganrif.

Amlinellodd y Cynghorwyr Veronica Gay a Richard Lloyd yr angen am 
fuddsoddiad cyfalaf ar gyfer Ysgol Uwchradd Dewi Sant, Saltney.

Ceisiodd y Cynghorydd Arnold Woolley gael sicrwydd y byddai unrhyw dir sy’n 
eiddo i’r Cyngor, ac y ceir gwared arno, yn cael ei werthu gyda’r bwriad o wireddu ei 
botensial yn llawn o ran y farchnad.

Aeth y Prif Weithredwr ati i grynhoi ac ymateb i’r materion oedd wedi eu codi 
gan Aelodau a chyfeiriodd at yr angen i ymdrin â phryderon yn ymwneud ag adrodd 
gwerthiant asedau, y sefyllfa leol o gylch derbyniadau ac apeliadau yn ymwneud ag 
Ysgol Uwchradd Castell Alun, buddsoddiad yn Ysgol Uwchradd Dewi Sant, Saltney, 
arian ar gyfer buddsoddiad i ysgolion ac adolygiadau ardal yn y dyfodol, arian ar gyfer 
safleoedd Canolfannau Ailgylchu Gwastraff y Cartref ac arian ar gyfer hamdden.

PENDERFYNWYD:

 (a) Fod y Cyngor yn cymeradwyo’r dyraniad yn Nhabl 2 (paragraff 1.07) o 
adroddiad y Cabinet yn ei gyfarfod a gynhaliwyd ar 14 Chwefror 2017, ar gyfer 
adrannau Statudol/Rheoleiddio ac Asedau a Gedwir o Raglen Gyfalaf Cronfa'r 
Cyngor 2017/18 – 2019/20;



 (b) Fod y Cyngor yn cymeradwyo’r cynlluniau a gaiff eu cynnwys yn Nhabl 3 
(paragraff 1.20) o adroddiad y Cabinet yn ei gyfarfod a gynhaliwyd ar 14 
Chwefror 2017, ar gyfer adran fuddsoddiad Rhaglen Gyfalaf Cronfa'r Cyngor 
2017/18 – 2019/20; 

 (c) Fod y Cyngor yn nodi'r diffyg o ran ariannu cynlluniau ym mlynyddoedd ariannol 
2018/19 a 2019/20 fel y nodir yn adroddiad y Cabinet yn ei gyfarfod a 
gynhaliwyd ar 14 Chwefror 2017. Fod yr opsiynau i ymdrin â hyn gan gynnwys 
cyfuniad o dderbyniadau cyfalaf yn y dyfodol, grantiau gwahanol, benthyca 
darbodus neu ail osod cyfnodau cynlluniau yn cael eu hystyried yn ystod 
2017/18, a diweddariadau yn cael eu darparu i Aelodau mewn adroddiadau 
monitro rhaglen gyfalaf yn y dyfodol; a   

 (d) Bod datblygiad y Cynllun Rheoli Asedau a’r Strategaeth Gyfalafol hirdymor yn 
cael ei nodi.

81. CYLLIDEB REFENIW 2017/18 A RHAGLEN GYFALAF 2017/18 Y CYFRIF 
REFENIW TAI 

Cyflwynodd y Prif Swyddog (Cymuned a Menter) yr adroddiad ar y cynigion 
terfynol ar gyfer cyllideb Refeniw a Chyfalaf y Cyfrif Refeniw Tai ar gyfer blwyddyn 
ariannol 2017/18, gan gynnwys cynnydd arfaethedig mewn rhent a ystyriwyd gan y 
Cabinet mewn cyfarfod a gynhaliwyd cyn y Cyngor Sir heddiw.  

Rhoddodd y Prif Swyddog a'r Rheolwr Cyllid a Chyfrifeg Dros Dro gyflwyniad ar 
y cyd oedd yn trafod y meysydd allweddol canlynol:

 cynnwys
 hunan ariannu
 cynllun busnes 30 mlynedd
 Cyfrif Refeniw Tai
 incwm arall 
 taliadau gwasanaeth 2017/18
 Cynigion effeithlonrwydd y Cyfrif Refeniw Tai
 Penderfyniadau buddsoddi y Cyfrif Refeniw Tai / pwysau o ran cost
 Rhaglen gyfalaf y Cyfrif Refeniw Tai 2017/18
 cyllid ar gyfer rhaglen gyfalaf y Cyfrif Refeniw Tai 2017/18
 rhaglen adeiladu tai y cyngor

Diolchodd y Cynghorydd Helen Brown i’r Aelodau am eu gwaith yn craffu 
Rhaglen Gyfalaf y Cyfrif Refeniw Tai a hefyd diolchodd i Gymdeithas y Preswylwyr a'r 
Tenantiaid am eu gwaith a'u mewnbwn.

Cyfeiriodd y Cynghorydd Paul Shotton at Safon Ansawdd Tai Cymru 2012 a 
gwnaeth sylw ar y dyhead i adeiladu 200 o dai cyngor newydd mewn pum mlynedd. 
Cyfeiriodd at adeiladu tai cyngor newydd yng Nghei Connah, Y Fflint, Yr Wyddgrug a 
Choed-llai a dywedodd fod hyn yn gosod esiampl i Gymru a’r Deyrnas Unedig.  Hefyd 
llongyfarchodd y Cynghorydd Paul Cunningham y Cyngor ar y gwaith o adeiladu tai 
cyngor yn Sir y Fflint.  Ategodd y Cynghorydd Andy Dunbobbin y safbwyntiau a 



fynegwyd gan y Cynghorwyr Shotton a Cunningham a diolchodd i'r Aelod Cabinet dros 
Dai a’r Prif Swyddog (Cymuned a Menter) am y gwaith gwych a wnaed. 

Soniodd y Cynghorydd Aaron Shotton am fuddsoddiad y Cyngor yn ei stoc tai 
cyngor; y rhai presennol a’r rhai a ailadeiladwyd.  Cyfeiriodd hefyd at y buddsoddiad 
yng ngwelliannau Safon Ansawdd Tai Cymru a’r gwaith amgylcheddol ac allanol a’r 
effaith y byddai’r gwelliannau’n ei gael er budd trigolion a chymunedau Sir y Fflint.  
Cyfeiriodd at y buddsoddiad £7m mewn adeiladu tai cyngor newydd a’r dyhead i 
adeiladu 200 o dai cyngor newydd yn y blynyddoedd nesaf a’r angen i lobïo’r 
llywodraeth genedlaethol i godi’r cap ar fenthyca ar y nifer o dai newydd y gallai’r 
Cyngor eu hadeiladu. Soniodd am y galw amlwg am dai cyngor yn lleol ac ar lefel 
genedlaethol a'r effaith ar fywydau pobl a lles.

Diolchodd y Cynghorydd Richard Lloyd i’r Cynghorydd Helen Brown a 
Swyddogion am y gwelliannau a wnaed yn ei Ward.  Soniodd am lain y garej gan 
ddweud ei fod wedi ei anwybyddu a bod rhaid ymdrin â’r mater.

Wrth ymateb i bryder a godwyd gan y Cynghorydd Clive Carver rhoddodd y Prif 
Swyddog eglurhad ar y costau sy'n codi o ganlyniad i'r comisiwn cyfraddau dŵr, a 
chostau llys.

Gofynnodd y Cynghorydd Marion Bateman sawl eiddo y mae Sir y Fflint yn 
berchen arnynt ar gyfer preswylwyr hŷn sydd wedi eu lleoli ar ffyrdd sydd heb eu 
mabwysiadu a gwnaeth sylw ar ddyletswydd gofal y Cyngor.  Eglurodd y Prif Swyddog 
fod nifer o ffyrdd sydd heb eu mabwysiadu ar stadau Sir y Fflint a oedd yn her o 
ganlyniad i gost cynnal a chadw a mabwysiadu a dywedodd y byddai'n darparu 
gwybodaeth bellach i'r Cynghorydd Bateman ar y mater hwn yn dilyn y cyfarfod.  

Holodd y Cynghorydd Neville Phillips am daliadau gwasanaeth a gofynnodd a 
yw’r taliad yn cynnwys glanhau ffenestri.  Eglurodd y Prif Swyddog mai un o’r rhesymau 
dros beidio cynnig taliadau gwasanaeth pellach oedd am fod ymgynghori pellach a 
gwaith i'w wneud o gylch taliadau gwasanaeth gyda thenantiaid.  Dywedodd fod tâl yn 
cael ei godi ar denantiaid newydd am lanhau ffenestri, ond nid ar denantiaid presennol.

PENDERFYNWYD:

Fod y Cyngor yn cymeradwyo argymhellion y Cabinet o'i gyfarfod a gynhaliwyd ar 14 
Chwefror 2017 fel y nodir yn yr adroddiad sydd ynghlwm i adroddiad y Cyngor.  

82. DANGOSYDDION DARBODUS 2017/18 i 2019/20  

Cyflwynodd y Rheolwr Cyllid Corfforaethol adroddiad i gyflwyno argymhellion y 
Cabinet i'r Cyngor mewn perthynas â gosod y Dangosyddion Darbodus ar gyfer y 
cyfnod 2017/18 i 2019/20.  Rhoddodd wybodaeth gefndir a dywedodd fod y Cod 
Materion Ariannol yn nodi’r dangosyddion y dylid eu defnyddio a'r ffactorau y dylid eu 
hystyried wrth baratoi.  Roedd manylion pellach wedi eu cynnwys yn yr adroddiad 
atodedig i’r Cabinet.

Ar ôl eu rhoi i bleidlais, pleidleisiodd Aelodau yn unfrydol o blaid yr argymhellion.



PENDERFYNWYD

 (a) Fod y Cyngor yn cymeradwyo’r Dangosyddion Darbodus ar gyfer 2017/18 – 
2019/20 fel y nodwyd yn Adran 1 yr adroddiad i’r Cabinet ar 14 Chwefror 2017; 
a 

 (b) Bod Awdurdod Dirprwyedig yn cael ei roi i’r Rheolwr Cyllid Corfforaethol i 
weithredu symudiadau rhwng y cyfyngiadau a gytunwyd ar wahân o fewn y 
cyfyngiad a awdurdodwyd ar gyfer dyled allanol a’r ffin weithredol ar gyfer dyled 
allanol (paragraffau 1.19 – 1.20 o’r adroddiad i gyfarfod 14 Chwefror 2017 o’r 
Cabinet).

83. STRATEGAETH RHEOLI’R TRYSORLYS 2017/18 AC ADRODDIAD CANOL 
BLWYDDYN 2016/17   

Cyflwynodd y Rheolwr Cyllid Corfforaethol adroddiad i gyflwyno Strategaeth 
Rheoli'r Trysorlys 2017/18 ar gyfer ei gymeradwyo a hefyd yr Adolygiad Canol 
blwyddyn Rheoli’r Trysorlys 2016/17 ar gyfer ei gymeradwyo.  

Rhoddodd y Rheolwr Cyllid Corfforaethol wybodaeth gefndir a dywedodd fod 
Aelodau wedi adolygu’r Strategaeth a’r adolygiad canol blwyddyn mewn cyfarfod o’r 
Pwyllgor Archwilio ar 25 Ionawr 2017, ac yn argymell i’r Cabinet fod y Cyngor yn 
cymeradwyo’r ddau.  Derbyniodd y Cabinet argymhelliad y Pwyllgor Archwilio a’i 
gymeradwyo.  Cafodd adroddiad y Cabinet, sy’n cynnwys y ddau atodiad, ei atodi i’r 
adroddiad. 

Cynigiodd y Cynghorydd Bernie Attridge dderbyn yr argymhellion fel yr amlinellir 
yn yr adroddiad.  Eiliwyd hyn gan y Cynghorydd Chris Bithell.

Ar ôl eu rhoi i bleidlais, pleidleisiodd Aelodau yn unfrydol o blaid yr argymhellion.

PENDERFYNWYD:

Cymeradwyo’r dogfennau canlynol: 

 Strategaeth Rheoli’r Trysorlys 2017/18
 Adroddiad Canol Blwyddyn Rheoli’r Trysorlys 2016/17

84. ISAFSWM DARPARIAETH REFENIW – POLISI 2017/18  

Cyflwynodd y Rheolwr Cyllid Corfforaethol adroddiad i geisio cymeradwyaeth y 
Cyngor i osod y polisi blynyddol ar gyfer Isafswm Darpariaeth Refeniw darbodus ar 
gyfer ad-dalu dyled, y mae gofyn i awdurdodau lleol wneud hynny bob blwyddyn.  
Dywedodd fod y Cabinet wedi ystyried a chymeradwyo adroddiad manwl mewn 
perthynas â gosod Isafswm Darpariaeth Refeniw darbodus ar gyfer ad-dalu'r ddyled 
a’i fod wedi ei atodi i’r adroddiad.  



Cynigiodd y Cynghorydd Bernie Attridge dderbyn yr argymhellion fel yr amlinellir 
yn yr adroddiad. Eiliwyd hyn gan y Cynghorydd Chris Bithell.

Ar ôl eu rhoi i bleidlais, pleidleisiodd Aelodau yn unfrydol o blaid yr argymhellion.

PENDERFYNWYD:

 (a) Fod Aelodau yn cymeradwyo ar gyfer Cronfa’r Cyngor:

 Opsiwn 3 (Dull Oes Ased) i’w ddefnyddio ar gyfer cyfrif yr Isafswm Darpariaeth 
Refeniw ym mlwyddyn ariannol 2017/18 ar gyfer cydbwyso gwariant cyfalaf sy’n 
ddyledus wedi ei gyllido o fenthyca cefnogol wedi ei osod ar 31 Mawrth 2016. 
Bydd yn cael ei gyfrif yn ôl y dull ‘llinell syth’ dros 50 mlynedd.

 Opsiwn 3 (Dull Oes Ased) i’w ddefnyddio i gyfrif yr Isafswm Darpariaeth Refeniw 
yn 2017/18 ar gyfer yr holl wariant cyfalaf wedi ei ariannu gan fenthyca cefnogol 
o 1 Ebrill 2016 ymlaen.  Bydd yn cael ei gyfrif yn ôl y dull ‘llinell syth’ neu flwydd-
dal (lle'n briodol) dros y nifer briodol o flynyddoedd, yn ddibynnol ar y cyfnod o 
amser y mae’r gwariant cyfalaf yn debygol o greu buddion.

 Opsiwn 3 (Dull Oes Ased) i’w ddefnyddio i gyfrif yr Isafswm Darpariaeth Refeniw 
yn 2017/18 ar gyfer yr holl wariant cyfalaf wedi ei ariannu gan fenthyca 
(darbodus) nad yw wedi ei gefnogi neu drefniadau credyd.

 (b) Fod Aelodau’n cymeradwyo ar gyfer y Cyfrif Refeniw Tai:-

 Opsiwn 2 (y Dull Nawdd Cyfalaf Gofynnol) gellir ei ddefnyddio ar gyfer cyfrif 
Isafswm Darpariaeth Refeniw y Cyfrif Refeniw Tai yn 2017/18 ar gyfer yr holl 
wariant cyfalaf sy’n cael ei ariannu gan ddyled.

 (c) Fod Aelodau yn cymeradwyo fod yr Isafswm Darpariaeth Refeniw ar 
fenthyciadau gan y Cyngor i NEW Homes i adeiladu cartrefi fforddiadwy drwy’r 
Rhaglen Tai ac Adfywio Strategol (sy’n gymwys fel gwariant cyfalaf yn nhermau 
cyfrifeg) fel a ganlyn:-

 Ni wneir Isafswm Darpariaeth Refeniw yn ystod y cyfnod adeiladu (sy’n fyr) gan 
nad yw’r ased mewn defnydd ac nad oes unrhyw fudd o’i ddefnydd.

 Unwaith mae’r asedau’n cael eu defnyddio, bydd ad-daliadau cyfalaf yn cael eu 
gwneud gan NEW Homes.  Bydd Isafswm Darpariaeth Refeniw y Cyngor yn 
gyfartal â’r ad-daliadau a wneir gan NEW Homes.  Bydd yr ad-daliadau a wneir 
gan NEW Homes yn cael eu dosbarthu, yn nhermau cyfrifeg, fel derbyniadau 
cyfalaf, ac ni ellir defnyddio’r rhain ddim ond i ariannu gwariant cyfalaf neu ad-
dalu dyled sy’n ffurf o isafswm darpariaeth refeniw.  Bydd yr ad-daliad 
cyfalaf/derbyniadau cyfalaf yn cael eu neilltuo i ad-dalu dyled, a dyma yw polisi 
Isafswm Darpariaeth Refeniw y Cyngor i ad-dalu'r benthyciad.



85. AELODAU CYFETHOLEDIG 

Cyflwynodd y Prif Swyddog (Llywodraethu) adroddiad i gytuno ar benodi 
aelodau cyfetholedig i’r Pwyllgorau Safonau ac Archwilio.  

Darparodd y Prif Swyddog wybodaeth gefndir a dywedodd fod cyfnod y ddau 
aelod cyfetholedig presennol yn dod i ben ym Mai 2017. Eglurodd fod y ddau aelod yn 
gymwys i gael eu hailbenodi am dymor arall ac wedi hynny bod rhaid iddynt roi’r gorau 
i'r swydd.  Roedd y ddau aelod wedi gweithio yn ddiwyd yn eu rôl ac wedi gwneud 
cyfraniad sydd o fudd i drefn lywodraethu’r Cyngor, ond, dim ond yr aelod ar y Pwyllgor 
Safonau oedd yn dymuno cael ei ail ethol.  Dywedodd y Prif Swyddog fod yna angen 
felly am broses recriwtio ar gyfer aelod cyfetholedig arall ar y Pwyllgor Archwilio. 

Gofynnodd y Cynghorydd Aaron Shotton am anfon llythyr o ddiolch gan y 
Cadeirydd, ar ran y Cyngor, i Paul Williams am ei waith caled a’i ymdrechion ar y 
Pwyllgor Archwilio.

Gwnaeth y Cynghorydd Mike Peers sylw ar gost hysbysebu swyddi gwag yn y 
wasg leol, fel yr amlinellwyd yn yr adroddiad, a gofynnodd a oedd yna opsiwn mwy 
effeithlon a chost effeithiol ar gael, gan gyfeirio at hysbysebu ar wefan y cyngor ei hun 
fel enghraifft. Eglurodd y Prif Swyddog y sefyllfa o ran sut y gellir ysgwyddo’r costau is 
ac uwch ac eglurodd fod y ddeddfwriaeth yn benodol yn y ffaith fod gofyn i'r Cyngor 
hysbysebu'r lleoedd gwag drwy'r wasg mewn papur newydd lleol ac nid yn unig drwy’r 
we.  Eglurodd y byddai’r lleoedd gwag yn cael eu cynnwys ar wefan y Cyngor i ehangu’r 
cyfleoedd i ymgeiswyr addas i’w hystyried ac ymgeisio.

Talodd y Cynghorydd Ian Dunbar deyrnged i Paul Williams a diolchodd iddo am 
ei gyfraniad gwerthfawr i waith y Pwyllgor Archwilio. 

PENDERFYNWYD:

 (a) Fod y Cyngor yn ail benodi Rob Dewey i’r Pwyllgor Safonau am 4 blynedd:

 (b) Fod y Cadeirydd yn anfon llythyr o ddiolch ar ran y Cyngor i Paul Williams am 
ei waith a’i ymdrechion ar y Pwyllgor Archwilio; a 

 (c) Bod y Cyngor yn hysbysebu am aelod cyfetholedig newydd ar y Pwyllgor 
Archwilio a bod ymgeiswyr yn cael eu cyfweld gan banel yn cynnwys Arweinydd 
y Cyngor, Cadeirydd Archwilio, Swyddog yr adran 151, a’r Swyddog Monitro.

86. Y RHEOL CHWE MIS

Cyflwynodd y Prif Swyddog (Llywodraethu) adroddiad i geisio cymeradwyaeth 
y Cyngor i barhad yn absenoldeb dau Aelod.  Eglurodd pan oedd Aelod wedi bod yn 
absennol o gyfarfod, neu’n debygol o fod yn absennol, am gyfnod o chwe mis gall y 
Cyngor gymeradwyo’r absenoldeb.  Dywedodd fod dau Aelod ar hyn o bryd mewn 
sefyllfa lle nad oeddent wedi gallu mynychu cyfarfod am rai misoedd ac felly 
argymhellwyd fod y Cyngor yn cymeradwyo eu habsenoldeb hyd ddiwedd oes y 
Cyngor hwn.



Ar ôl eu rhoi i bleidlais, pleidleisiodd Aelodau yn unfrydol o blaid yr argymhellion.

PENDERFYNWYD:

Fod absenoldeb y Cynghorwyr Alex Aldridge ac Alison Halford yn cael ei gymeradwyo 
hyd ddiwedd oes y Cyngor hwn.

87. AELODAU O’R WASG A’R CYHOEDD YN BRESENNOL

Roedd un aelod o’r wasg a dau aelod o’r cyhoedd yn bresennol.

 (Dechreuodd y cyfarfod am 2.00pm a gorffennodd am 4.44pm)

Cadeirydd


